
АНИҚ ВА ТАБИИЙ ФАНЛАРНИ 

ЎҚИТИШ МЕТОДИКАСИ 
 

ЎҚУВЧИЛАРНИНГ МУҚОБИЛ ЭНЕРГИЯГА ОИД 

КОМПЕТЕНЦИЯЛАРИНИ ШАКЛЛАНТИРИШДА ДАСТУРИЙ 

ТАЪЛИМ ВОСИТАЛАРИДАН ФОЙДАЛАНИШ 

С.Қ.Қаҳҳоров1, М.И.Даминов2, Ю.Жамилов3 

 

 Мақолада муқобил энергия манбалари ва қурилмаларидан халқ хўжалигида фойдаланишнинг 

қонуний асослари, мавзунинг долзарблиги ва аҳамияти, таълим жараёнида муқобил энергияга оид 

тушунчаларни ўқитишнинг ўрни ва педагогик асослари ўрганилган ҳамда методик тавсиялар 

берилган. Ўқувчиларда муқобил энергияга оид компетенцияларни шакллантиришнинг педагогик асос-

лари мазмунида дастурий таълим воситаларидан фойдаланиш, ўқув машғулотларини ўтказишда 

электрон дарсликлар, виртуал лаборатория стендлари, мултимедиа воситалари ва ўқув 

тренажёрларидан фойдаланишнинг дидактик имкониятлари таҳлили келтирилган. 

Таянч сўзлар: муқобил энергия, электрон дарслик, виртуал лаборатория стендлари, 

анимация, мултимедиа, электрон дидактик восита, дастурий таълим воситалари.
 

В статье рассматриваются правовые основы использования альтернативных источников 

энергии и устройств в народном хозяйстве, актуальность и значимость темы, роль и 

педагогические основы преподавания концепций альтернативных источников энергии в учебном 

процессе, а также даются методические рекомендации. Использование программного обеспечения в 

контексте педагогических основ формирования альтернативных энергетических компетенций у 

студентов, анализ дидактических возможностей использования электронных учебников, 

виртуальных лабораторных стендов, мультимедийных средств и тренажеров для проведения 

учебных занятий. 

Ключевые слова:альтернативная энергия, электронный учебник, виртуальные лабораторные 

стенды, анимация, мультимедия, электронные дидактические инструменты, инструменты для 

обучения программному обеспечению. 

The article discusses the legal basis for the use of alternative energy sources and devices in the 

national economy, the relevance and importance of the topic, the role and pedagogical foundations of 

teaching the concepts of alternative energy sources in the educational process, as well as provides 

guidelines. The use of software in the context of the pedagogical foundations for the formation of alternative 

energy competencies among students, the analysis of didactic possibilities of using electronic textbooks, 

virtual laboratory stands, multimedia tools and simulators for conducting training sessions. 

Key words:alternative energy, electronic textbook, virtual laboratory stands, animation, multimedia, 

electronic didactic tools, tools for teaching software. 

 

Бугунги кунда жаҳон таълим соҳасида ўқитишнинг замонавий дидактик воситаларини жорий 

этиш, замонавий таълим воситалари асосида ўқув жараёнини лойиҳалаш, ахборот таълими муҳитида 

дастурий таълим воситаларидан фойдаланиш долзарб масала сифатида қаралмоқда. Европа ва бошқа 

ривожланган мамлакатларга хос глобал таълим муҳитини шакллантириш, таълимнинг узлуксизлиги 

ва амалий йўналганлигини таъминлаш, фан, таълим ва ишлаб чиқариш интеграциясини таъминлаш, 

таълим олувчиларнинг ижодий қобилиятларини ривожлантириш, ўқитишни ривожлантиришда замо-

навий дастурий таълим воситаларидан фойдаланиш механизмларини такомиллаштириш тобора 

долзарб аҳамият касб этмоқда. 

Мамлакатимиз таълим тизимида халқаро таълим стандартларига мувофиқ мутахассис кадрлар 

тайёрлашни йўлга қўйиш, замонавий мутахассис кадрлар бозори талабларига жавоб берадиган юқори 

малакали, рақобатбардош, юксак касбий ва интеллектуал, танлаган таълим йўналиши бўйича инно-

вацион технологияларни татбиқ эта оладиган кадрлар тайёрлаш устувор йўналишлардан бири сифа-

тида эътироф этилмоқда. Таълим муассасаларида таълим жараёнини ташкил этишда инновацион 

техника ва технологияларни қўллаш, таълим жараёнига миллий ва жаҳон таълим тажрибасида 

мавжуд ёндашувларга асосланган ташкилий-педагогик механизмларни татбиқ этиш ҳамда 

такомиллаштириш орқали мамлакатимиз интеллектуал ресурслари потенциали улушини ошириш 

алоҳида аҳамият касб этади [1]. 

 Жумладан, таълим жараёнида ўқувчиларнинг муқобил энергия, муқобил энергия манбалари 

ва қурилмалари, улардан халқ хўжалигида фойдаланишнинг қонуний асослари, муқобил энергия 

манбаларидан фойдаланишнинг экология ва атроф муҳит софлигини сақлашдаги аҳамиятига оид 

компетенцияларни шакллантириш долзарб вазифа ҳисобланади. 

Ўзбекистон Республикаси Президентининг 2013 йил 1 мартдаги “Муқобил энергия 

манбаларини янада ривожлантириш чора-тадбирлари тўғрисида”ги ПФ-4512 сонли фармони, 

Ўзбекистон Республикаси Президентининг “2017-2021 йилларда қайта тикланувчи энергетикани 

янада ривожлантириш, иқтисодиёт тармоқлари ва ижтимоий соҳада энергия самарадорлигини 

ошириш чора-тадбирлари дастури тўғрисида”ги қарори ҳамда 2019 йил 21 майдаги “Қайта 

тикланувчи энергия манбаларидан фойдаланиш тўғрисида”ги ЎРҚ-539 сонли Ўзбекистон 

Республикасининг қонуни мамлакатимизда муқобил энергия манбаларини тадқиқ қилиш, халқ 

хўжалигида фойдаланиш ва ривожлантириш борасидаги ишларнинг ҳуқуқий асоси бўлиб хизмат 

қилмоқда [5]. 

Ўзбекистон Республикаси Президентининг 2017 йил 7 февралдаги “Ўзбекистон 

Республикасини янада ривожлантириш бўйича Ҳаракатлар стратегияси тўғрисида”ги ПФ-4947-сон, 

Ўзбекистон Республикаси Президентининг 2018 йил 25 январдаги «Умумий ўрта, ўрта махсус ва 

касб-ҳунар таълими тизимини тубдан такомиллаштириш чора-тадбирлари тўғрисида»ги ПФ-5313-

сон Фармонлари, 2017 йил 20 апрелдаги “Олий таълим тизимини янада ривожлантириш чора-

тадбирлари тўғрисида”ги      ПҚ-2909-сон, 2017 йил 30 июндаги “Республикада ахборот 

технологиялари соҳасини  ривожлантириш учун шарт-шароитларни тубдан яхшилаш чора-

тадбирлари тўғрисида”ги ПҚ-5099-сон Қарорлари,узлуксиз таълим тизимини янада 

ривожлантиришда, малакали кадрлар тайёрлашда,таълим сифатини тубдан ошириш ҳамда фан, 

таълим ва ишлаб чиқариш интеграциясини таъминлаш билан биргаликда электрон таълим муҳитини 

яратиш, дастурий таълим воситаларидан фойдаланишни ривожлантиришда  муҳим аҳамият касб 

этади [5]. 

 Таълим жараёнида дастурий таълим воситалари, яъни электрон дарсликлар, электрон 

масалалар тўплами, электрон ўқув-усулиймажмуалар, виртуал лаборатория стендлари, мултимедиа 

воситалари, 3D анимациялар, электрон ўқув тренажорларива билимларни назорат қилишнинг 

компьютерли тизимиларидан фойдаланиш таълим олувчиларнинг мотивацияси ҳамда таълим сифати 

самарадорлигини сезиларли даражада оширишга хизмат қилади [1].  

 Мисол тариқасида, физика фанидан “Ярим ўтказгичлар. Яримўтказгичларда аралашмали 

ўтказувчанлик” мавзусини ўқитишда назарий маълумотлар билан биргаликда яримўтказгичли 

қурилмаларнинг волть-амперь характеристикасини аниқлашда виртуал лаборатория стендлари, 

яримўтказгичларнинг амалиётда қўлланилиши мисолида фотобатарейкалар, уларнинг тузилиши ва 

ишлаш принципи акс этган 3D анимациялардан фойдаланиш таълим олувчиларнинг мавзу юзасидан 

чуқур билим олишини таъминлайди (1-расм). 

 
1-расм. Қуёш батарейкаси тузилиши ва ишлаш принципининг анимацион намойиш этилиши  

Маълумот ўрнида айтиш лозимки, табиатда қайта тикланмайдиган ва қайта тикланадиган 

(муқобил) энергия манбалари мавжуд. Қайта тикланмайдиган энергия манбаларига нефт, кўмир, 

табиий газ ҳамда АЭС (атом электр станциялари) радиактив ёқилғилари киради. Қайта тикланадиган 

(муқобил) энергия манбаларига эса қуёш энергияси, шамол энергияси, оқар сув энергияси, биогаз, 

геотермал энергия ва бошқа муқобил энергия турлари мисол бўлади [2, 3].   

Юқоридаги мулоҳазалардан келиб чиқиб айтиш мумкинки, кадрлар тайёрлаш жараёнини 

ташкил этиш ва такомиллаштириш бўйича кўплаб илмий-тадқиқот ишлари олиб борилган бўлса-да, 

ўқувчиларда муқобил энергияга оид компетенцияларни шакллантиришда дастурий таълим 

воситаларини яратиш ва қўллашнинг педагогик-психологик ва дидактик имкониятлари, методикаси, 

илмий асослари тўлиқ очиб берилмаган. Уларни такомиллаштириш муаммоси махсус тадқиқ 

этилмаган. Бу эса таълим олувчиларда муқобил энергияга оид компетенцияларни шакллантириш 

методикасини такомиллаштиришдадастурий таълим воситаларини яратиш ва қўллаш 

технологиясини тадқиқ этишни тақозо этади. 

Бу борада электрон дарсликлар, виртуал лаборатория стендлари, мултимедиа воситалари, 3D 

анимациялар, электрон дидактик воситаларяъни дастурий таълим воситаларидан фойдаланиш яхши 

самара беради. 

МАТЕМАТИКА ФАНЛАРИНИ ЎҚИТИШДА МУСТАҚИЛ 

ТАЪЛИМНИНГ ЎРНИ 

Т.Ҳ.Расулов1, З.Е.Мустафоева2 

 

Мақолада математика фанини ўқитишда мустақил таълимнинг аҳамияти ёритилган. 

Мустақил таълим талабалар ўртасида ижобий маънодаги рақобатни келтириб чиқариши, бир-

биридан ибрат олган ҳолда ўзларининг ақлини, кучини, вақтини фойдали фаолият билан 

шуғулланишга йўналтириши асосланган. Мустақил таълим натижасида талабаларнинг турли хил 

танловларга тайёргарлик кўриш, фан олимпиадаларида иштирок этиш ва ғолиб бўлишга интилиш, 

илмий-ижодий кўргаз-маларда қатнашиш орқали улар истеъдодининг номаълум қирралари очилиши 

таъкидлаб ўтилган. Бакалавриат таълим йўналиши учун мустақил таълим тизими ва мустақил 

таълим материалларнинг дидактик имкониятлари ҳақида сўз юритилган. 

Калит сўзлар: мустақил таълим, дидактик материаллар, мотивацион муҳит, билим, 

кўникма, малака. 

В статье обсуждается важность самостоятельного обучения в преподавании математики. 

Независимое образование основано на создании позитивной конкуренции среди студентов, направляя 

их ум, энергию и время на полезные занятия, учась друг у друга. Было отмечено, что в результате 

